ޔައުމިއްޔާ

އިޤުތިޞާދީ ކޮމިޓީގެ 33 ވަނަ ބައްދަލުވުން. (03.08.2010)

ރިޔާސަތުން ވާހަކަދެއްކެވުން:

މެންބަރުން އެބަ ތިއްބެވި. މިއަދު ވަރަށް ކޯރަމް ރަނގަޅު ދުވަހެއް އަޅުގަނޑުމެންގެ. 8 ވެއްޖެ. އާދެ، އެހެންވީމާ، މިހާރު އަޅުގަނޑުމެންގެ މަސައްކަތައިގެން ފަށައިގަންނަނީ. މިއަދު އަޅުގަނޑުމެން އޮތީ އިއްޔެ ނިންމި ބިލުގެ ބައެއް ބޭބޭފުޅުންނާ އިންޓަވިއުކުރަން އަޅުގަނޑުމެން ވިސްނާލާފައި. އިންޓަވިއު އޭ މިދެންނެވީ އެ ބޭބޭފުޅުންގެ އެ ޚިޔާލުފުޅުތައް ހޯދާލަން އިއްޔެ އަޅުގަނޑުމެން ނިންމި ބިލާ ބެހޭ ގޮތުން. އެ ބޭފުޅުންގެ ޚިޔާލުތައް ހުރި ގޮތެއް އޮޅުންފިލުވަން. އާދެ، އެ ގޮތުން ހުރިހާ ބޭފުޅުންގެ އަތްޕުޅު މަތީގައި ވެސް އޮންނާނެހެން ހީވަނީ މީގެ ލިސްޓެއް ދެއްތޯ. އެބަ އޮތްތޯ. އާދެ، އެހެންވީމާ، އެ ބޭފުޅުންނަށް ދަންނަވާލާނަން އަޅުގަނޑު. އާދެ، ކުރިއަށް ގެންގޮސްދެއްވާ. (ވަގުތުކޮޅަކަށްފަހު) އާދެ، އަޅުގަނޑުމެން އިޤުތިޞާދީ ކޮމިޓީގެ މިއަދުގައި ބައްދަލުވުމުގެ އަޅުގަނޑުމެން ޑިސްކަސްކުރަމުން މި ގެންދަނީ މި ކޮޕީރައިޓާ ބެހޭ ޤާނޫނެއް އުފެއްދުމަށްޓަކައި ސަރުކާރުން ހުށަހަޅުއްވާފައި ވާ ބިލެއްގެ މަސައްކަތް ކުރިއަށް ގެންދާއިރު ގާތްގަނޑަކަށް އަޅުގަނޑުމެންނަށް އެދިވަޑައިގެންފައި ތިއްބެވި ވަރަށް ގިނަ ފަރާތްތަކެއް އެބަ އުޅޭ މި ކަމާ ބެހޭ ގޮތުން މި ކޮމިޓީ އިން ނިންމައިގެން ޚިޔާލު ހޯދުމަށް ނިންމިފައި އޮތް. އޭގެތެރޭގައި ހިމެނިވަޑައިގަންނަވާ ބައެއް ބޭބޭފުޅުން ތިއީ. އަދި ބައެއް ބޭބޭފުޅުން ވަޑައިވެސް ނުގަންނަވާ. އެހެންނަމަވެސް އަޅުގަނޑުމެން މިހާރު މި ބިލުގެ މަސައްކަތް ނިންމާލުމުގެ މަސައްކަތް ކުރިއަށް ގެންދާތީ، ތި ބޭފުޅުންނަށް ހަމަ ދަންނަވާލީ، ތި ބޭފުޅުންގެ ޚިޔާލުތައް ހޯދާލައި ކޮމެންޓެއް އޮތިއްޔާ އެ ކޮމެންޓެއް ކުރައްވަން ފުރުޞަތު ދޭންވެގެން އިނގޭތޯ. ކުރީގައި މި ބިލުގެ ކޮޕީ އެއް ލިބިވަޑައިގެންފައި އޮންނާނެ ކަމަށް އަޅުގަނޑު ހީކުރަން. އެހެންވީމާ، މިހާރު ދެން އަޅުގަނޑު ފުރުޞަތުއަރުވާނަން ތި ބޭފުޅުން އެއްވެސް ކޮމެންޓެއް ދެއްވަން ވިދާޅުވެއްޖެއްޔާ އެ ބޭފުޅެއްގެ ނަންފުޅާއި ހިމެނިވަޑައިގަންނަވާ ދާއިރާ އާއި ތަނަކާ، ވިދާޅުވެފައި ކުރިއަށް ގެންދެވީމަ، ދެން މި މެންބަރުންގެ ތެރެއިން އެއްވެސް ބޭފުޅަކު އެއްޗެއް އައްސަވާލަން ބޭނުމިއްޔާ ވެސް އަޅުގަނޑު ފުރުޞަތު އަރުވާލާނަން. އެހެންވީމާ، ކުރިއަށް ގެންގޮސްދެއްވާ. ކޮން ބޭފުޅަކަށްތޯ ކުރިއަށް ގެންދާނީ. 
ފިލްމު އެސޯސިއޭޝަންގެ ފަރާތުން ޝިފާޢު ވާހަކަދެއްކެވުން:
ޝިފާޢު އިނގޭތޯ ފިލްމު އެސޯސިއޭޝަނުގެ ފަރާތުން. ދެން ފިކުރީ މުދަލުގެ މައްސަލަ އަޅުގަނޑުމެންގެ ތެރޭގައި ވަރަށް ބޮޑުވެފައި އޮންނަނީ. ދެން މީގައި އެންމެ ބޮޑު އިޝޫއަކަށް މި ވަނީ، ހަމަ އަޅުގަނޑުމެން އުފައްދާ އުފެއްދުންތައް ޤާނޫނެއް ނެތީމަ އޭގެ އެއްވެސް ކަހަލަ ހިމާޔަތެއް އަޅުގަނޑުމެންނަކަށް ނުލިބޭ. ދެން ހަމަ ވަރަށް ޢާއްމު ތަންތާނގައި ވިއްކަން އެ އެއްޗެހި ހުއްޓާ ބައެއް ފަހަރު ހަމަ ބައެއް ބޭފުޅުން ގޮސް އެ އެއްޗެހިތައް އެ ފިހާރަތަކުން ނެރެ، ދެން ވަރަށް ބޮޑެތި މައްސަލަތައް ހުރޭ. ދެން މީގެ ދެތިން ފަހަރެއްގެ މަތިން ފުލުސް އޮފީހަށް ވެސް އަންގައިގެން ވަނީ އެ ކަންތައް އަސްލު އެއްވެސް ތާކުންތާކުނުޖެހި ވަރަށް ގިނަ ބައްދަލުވުންތައް ވެސް ބޭއްވިފައި. އެހެންނަމަވެސް އެއަކަށް އިތުރު ހައްލެއް ނާދޭ. އެހެންނަމަވެސް އަޅުގަނޑު ޤަބޫލުކުރަނީ ދެން މި ކޮޕީރައިޓް ޤާނޫނާ ގުޅިގެން މި ކަންތައްތަކަށް ހައްލެއް ލިބިގެންދާނެ ކަމަށް. ދެން އަޅުގަނޑު މީތި ކޮންމެވެސް ވަރަކަށް ބަލައިލިން. ދެން އުފެދޭ ބައެއް ކަހަލަ ސުވާލުތައް ވެސް އެބަހުރި. ދެން ހަމައެކަނި ދިވެހިންގެ އުފައްދާ އުފެއްދުންތަކަށްތޯ ނޫނީ ބޭރުގެ މިސާލަކަށް ލަވަ އެއް އެއްޗެއްގެ ކޮޕީކޮށްގެން މިކަހަލަ މައްސަލަ އެއް ނުކުމެދާނެތޯ. އަޅުގަނޑަކަށް ހިއެއް ނުވޭ އޭތި މާ ބޮޑަކަށް ހައިލައިޓު ވެފައި އިންހެނެއް މީގައި މި ޤާނޫނުގެ. 
މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:
މިހާރު ޤާނޫނު ބައްލަވައިފިއްޔާ ވަރަށް ބޮޑަށް ފެންނާނެ މި އިންޓަލެކްޗުއަލް ޕްރޮޕަޓީސް އިތުރުން އެއީ ކޮޕީ ރައިޓްސް ލޯގޯ، ކޮޕީ ރައިޓްސް އޭގެ ލޯގޯއާ އެކިއެކި ކަންތައްތައް. ދެން އިންޓަލެކްޗުއަލް ޕްރޮޕަޓީސް އޭ ބުނީމަ އެއީ ވަރަށް ބައިވަރު އެބަވޭ ދެއްތޯ އޭގެތެރޭގައި. އެހެންވީމާ، އެ ބިލު ބައްލަވައިފިއްޔާ ފެނިވަޑައިގަންނަވާނެ ހަމަ ހުރިހާ އެއްޗެއް އޭގެތެރޭގައި. އަނެއްކާ ބައިނަލްއަޤުވާމީ މުޢާހަދާ އަށް ރިޢާޔަތްކުރައްވާފައި ވެސް އޮންނާނެ. އެހެންވީމާ، ބޭރުން އެ ޖެހޭ ކަންތައްތަކާއި ބޭރުން ދިމާވާ ކަންކަން، ބޭރު މީހުންނާއި އެ ގަންނަ ޕްރޮޑަކްޓުތަކާ. ދެން ދިވެހިރާއްޖޭގައި އުފައްދާ އެކިއެކި ޕްރޮޑަކްޓުތައް. މިސާލަކަށް މިފްކޯ އިން އުފައްދާ ފަސްމީރު ޕްރޮޑަކްޓްސް. އެ އެއްޗެހި ވެސް ހަމަ ޓްރޭޑުގައި އެ ރަޖިސްޓަރީ ކުރީމަ އޭގެ އެ ހުރިހާ ޙައްޤުތަކެއް ލިބިގެން ދާ ގޮތަށް އޮންނާނީ. އެކަމަކު މިހާރު އެއްވެސް ޤާނުނެއް ނެތީމަ. އެކަމަކު ބިލު ރަނގަޅަށް ބައްލަވާލެއްވީމަ ފެނިވަޑައިގަންނަވާނެ ހުރިހާ އެއްޗެއް ވެސް. ދެން މިއީ އާ ކަމަކަށް ވީމަ އަޅުގަނޑަށް ހީވަނީ މިއަށް ހޭލުންތެރިކަން ކުޑަވީމަ ކަންނޭނގެ ބޮޑަށް މި އުޅެނީ. އެއީ ކޮޕީ ރައިޓްސް އަދި މީގެތެރޭގައި މިހުންނަ ލޯގޯ އެއްޗެއްސާއި އިންޓަލެކްޗުއަލް ޕްރޮޕަޓީސް މިއީ ތަފާތު ދެ އެއްޗެއް. އެހެންވީމާ، އޭގެތެރޭގައި އުޅޭނެ ތި ވިޑިއޯ ވެސް. ފާޑުފާޑުގެ ފިލްމުތަކާއި ލަވަތަކާ އެކިއެކި އެއްޗެއްސާ، އެހެންގޮސް އެ ޕްރޮޑަކްޓްސް، އެ ސަރވިސް ހުންނާނެ. ހުންނާނެ ހަމަ ދޭތި ވެސް. ދެން އަޅުގަނޑުމެން އޭގެތެރޭގައި އެބަ ގެންނަން މިހާރު ޓެކްސް ބިލުތައް ވެސް އަންނައިރުގައި، މުދަލާއި ޚިދުމަތުން ޖީ.އެސް.ޓީ، އޭގެތެރޭގައި ހަމަ ވަދެގެންދާނެ. ހަމަ ހުރިހާ އެއްޗެއް ރައްކާތެރިވެފައި ހުންނާނީ. ދެން ބޭރުގައި ޖެހޭ މައްސަލަތައް އަޅުގަނޑުމެން ބެލީ ފުރަތަމަ ފަށައިގަންނައިރުގައި ބޭރުން ދިމާވެދާނެ މައްސަލަތައް، ޤާނޫނީ ބޮޑެތި އަދަބު ތައް ލިބުމާއި އެ ކަންތައްތައް، ޖަލަށް ލުމާ، އެވެސް ހުންނަނީ ލިޔެވިފައި. ދެން އެ ފުރަތަމަ ފަށައިގަންނައިރު އެކަހަލަ ކަމެއް އައިސްދާނެތީވެ ދެން އެހެން ބޭފުޅަކު ވެސް ހުށަހެޅުއްވޭ ގޮތަށް، ވިސްނާފައި ހުންނާނީ ވަރަށް ބޮޑަށް. 
ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
އާދެ، ދެންމެގައި އެ ވަރަށް މުހިއްމު ސުވާލެއް. އަޅުގަނޑުމެންނަށް ވެސް ހަމަ ސުވާލު އުފެދޭ ޕޮއިންޓެއް ތި ވިދާޅުވީ. އޭތި ދެން މުޅިއަކުން އެއީ އެހެން ތަނެއްގައި އެ ކޮޕީ ރައިޓްސް އަސްލު ރަޖިސްޓަރީ ވެފައި އިންނާނީ. މިކޮޅުން އެހެންވީމާ، އެ ރިސްކު އޮންނާނެ އަސްލު. ދެން މިކޮޅުގައި ހުންނަ ދެން އެހެން ބޭރު ކްރޮސްބޯޑާއި އިންޓަރނޭޝަނަލް ކޮޕީ ރައިޓްސް ހަދާ އޮބްސެޝަންސް ކަހަލަ އެއްޗެހި ބަލާފައި ބައެއް ފަހަރަށް، މިކޮޅުން މީހަކު އޭގެ ކޮޕީ އެއް ހަދަންޏާ ހަމަ އެ ރިސްކުގައި ހައްދަވަންޖެހޭނީ އެ ކޮޕީ ރައިޓު އެއްޗެއް ވެއްޖެއްޔާ، ހަމަ ލަނޑު ލިބިގެން، އެތައް ބައިވަރު ފައިސާއެއް ވެސް ދައްކަންޖެހިދާނެ. އޭރުން ރާއްޖޭގައި ވެސް ދެންމެ ރަޝީދު އެ ވިދާޅުވި ގޮތަށް އެ ކޮޕީ ރައިޓް އިންޓަރނޭޝަނަލް ކޮންވެންޝަންތަކާ އެއްޗެހި އެހެން އިންނައިރު އިނދެދާނެ ހަމަ ކްލެއިމްސްގައި ހަމަ ލައިބަލް ވެދާނެ ބޭރު އެއްޗެއް ކޮޕީކޮށްގެން ވެސް. އެހެންނޫންތޯ ވާނީ. 
ރިޔާސަތުން ވާހަކަދެއްކެވުން:
އާދެ، މިހާރު މި ޤާނޫނުގައި ދެންމެއަކު އިބްރާހީމް ވިދާޅުވި ފަދައިން އަދި ޑޮކްޓަރ މަޢުޞޫމު ވެސް ވިދާޅުވި ފަދައިން މީގައި ބޭރުގެ ބައިނަލްއަޤުވާމީ މުޢާހަދާތަކަށް ހުރުމަތްތެރިކޮށް ހިތަންޖެހޭނެ ކަމަށް ބުނެފައި އޮތީމަ އެބައި އޭގެން ކަވަރުވާނެ. ތި ބޭފުޅުންގެ އެއްޗެއް ވެސް އަދި އެހެން މީހުންގެ އެއްޗެއް ވެސް އެ ގޮތަށް އެ ކޮޕީ ރައިޓުކޮށްގެން އެކަންކަމެއް ނުކުރެވޭނެ. އާދެ، ދެން އަދުނާނު.
މަސީގެ ރައީސް ޢަދުނާން ޙަލީމް ވާހަކަދެއްކެވުން:
އާދެ، އަދުނާން ޙަލީމް، މަސީގެ ރައީސް. އަޅުގަނޑުމެން ވެސް ޤާނޫނުގެ މާއްދާތައް ބަލާ، ހަދައިފިން. ބެލިއިރު އަޅުގަނޑުމެންނަށް ވެސް ޤަބޫލުކުރެވެނީ މި ކަމަކީ މި ވަގުތު ކޮންމެހެން ފަށަންޖެހޭ ކަމެއް ކަމަށާއި، މާ ބޮޑަށް ލަސްނުކޮށް ކުރިއަށް ގެންދެވޭނެ ގޮތަކަށް ކަންތައްތައް ގެންދަން. ދެން މާ ބޮޑު މައްސަލަތަކެއް އަޅުގަނޑުމެންނަކަށް ފާހަގަކުރެވިފަ އެއް ނުއެއް ނެތް. ދެން އަޅުގަނޑުމެންގެ ދާއިރާ އަށް ބަލާއިރު ވެސް ކުރެހުންތައް އުފެއްދުމާ ހިސާބުގައި މި ފިކުރީ މުދަލުގެ ކަންތައް އެބަ އާދޭ. ދެން އަޅުގަނޑުމެންނަކީ ތަފާތު މަސައްކަތެއް ކުރާ ބައެއް. ދެން އެހެންނަމަވެސް މީގެ އަޅުގަނޑުމެންގެ މަސައްކަތު ފުރަތަމަ މަރުޙަލާގެ ތެރޭގައި ހަމަ ފިލްމު އިންޑަސްޓްރީއެކޭ އެއްފަދައިން ހަމަ ހުރި ސުވާލުތަކެއް އެބަހުރި. ދެން އެ ބާވަތުގެ ތަކެތި ބޭނުންކުރަމުން ދާއިރު، އަދި އަޅުގަނޑުމެން މިކަހަލަ ޤާނޫނަކަށް ޢަމަލުކުރަމުން ދާއިރު ދިމާވާނެ މައްސަލަތައް ހުންނާނެ، ފަހުން. އެހެންވީމާ، އެ ކަންތައްތަކަކީ އަބަދުވެސް އިޞްލާޙުވަމުން ދާނެ ކަންތައްތައް ކަމަށް އަޅުގަނޑު ޤަބޫލުކުރަނީ. އެހެންވީމާ، މި ވަގުތަށް މިހެންހުރި މައްސަލަތަކާ އެކީގައި، އަޅުގަނޑު މިދެންނެވީ މާ ބޮޑު މައްސަލަތަކެއް އޮތް ކަމަކަށް ނޫން. އެހެންނަމަވެސް އެންމެންނަށް ހިތްހަމަނުޖެހި ހިނގައިދާނެ. އަޅުގަނޑުމެން އިންޑަސްޓްރީތަކުގެ ފަރާތުން މި ތިބީ ހަމަ އެންމެ 3 މީހުން މިއަދު. ދެން އެދެން ހަމަ ވަރަށް ދެރަ ކަމެއް. ތަންކޮޅެއް ބޮޑު ޖަމާޢަތެއްގައި ކަންނޭނގެ އަޅުގަނޑުމެންނަށް މިކަހަލަ ކަންތަކާ ވާހަކަދައްކާލެވޭނީ ވެސް. އެހެންވީމާ، އަޅުގަނޑު ފާހަގަކުރަނީ އެންމެ ރަނގަޅު ކަމަށް. މާ ބޮޑު މައްސަލަތަކެއް މީގައި މި ބިލުގައި ފާހަގަކުރެވިފައި ނެތް ކަމަށް. ޝުކުރިއްޔާ. 
ވިޔަފާރިވެރިންގެ ޖަމުޢިއްޔާގެ ފަރާތުން އަދީބު ވާހަކަދެއްކެވުން:
އަދީބު އިނގޭތޯ ވިޔަފާރިވެރިންގެ ޖަމުޢިއްޔާ އިން. އާދެ، އަޅުގަނޑުމެންނަށް މަޝްވަރާކުރެވުނު މި ބިލު ހަދަމުން ގެންދިޔައިރު އެމް.ޑީ.ޕީގެ ބޭފުޅުން އިމްތިޔާޒާ، އެ ބޭފުޅުން ވަޑައިގެންނެވި ވިޔަފާރިވެރިންގެ ޖަމުޢިއްޔާ އަށް. ދެން އަޅުގަނޑުމެން ކޮމެންޓްސް އޭރު ވެސް ދިނިން. ދެން އަޅުގަނޑުމެންނަށް ފާހަގަކުރެވޭ މި ބިލަކި ކޮންމެ ގޮތެއް ވިޔަސް ވަރަށް މުހިއްމު ބިލެއް ރާއްޖެ އަށް. މި ވަގުތަށް އަދި ދިވެހިރާއްޖެ މިހާރު މި އެލް.ޑީ.ސީ އިން ޕްރޮމޯޓުވާން އުޅޭއިރު އަޅުގަނޑުމެން އެބަޖެހޭ މިކަހަލަ ބިލުތައް ގެންނަން. ދެން އަދި ވަރަށް ބައިވަރު ބޭރު ފަރާތްތަކުން ވެސް، މިސާލަކަށް އަޅުގަނޑު ދަންނަވަފާނަން ބްލެކްބެރީ އިން ވެސް ދިވެހިރާއްޖެ ނާންނަން އުޅެނީ ހަމަ ކޮޕީ ރައިޓް ބިލެއް ނެތީމަ. ދެން އޭގެއިތުރުން އަޅުގަނޑުމެން ވިސްނާލާ، އަޅުގަނޑުމެންގެ ލޯކަލް މިހިރަ ކުދި ވިޔަފާރިތައް، މިސާލަކަށް ފިލްމު އިންޑަސްޓްރީ އަށް މި ބޭފުޅުންގެ ޙައްޤުތައް ވެސް ހޯދޭނީ މިކަހަލަ ބިލެއްގެ ސަބަބުން. ދެން އެކަމަކު އަޅުގަނޑުމެން ވެސް ހަމަ ވާ ކޮންސަރނެއް އެއީ، ކުއްލިއަކަށް މިސާލަކަށް ބޭރުގެ އެއްޗެއްސަށް އަޅުގަނޑުމެން، މިސާލަކަށް ވިންޑޯސް ވެސް ރާއްޖޭގައި މި ގެންގުޅެނީ ހަމަ ހުސް ފޭކް. ދެން އެ ހުރިހާ ކަމެއް މިހެން އޮތްއިރުގައި ކުއްލިއަކަށް މީގެން އައިސްސާނެ އިމްޕެކްޓަކަށް ވެސް އަޅުގަނޑުމެން އެބަޖެހޭ ވިސްނާލަން. އެހާ ބޮޑަށް މިސާލަކަށް ބޭރު ބަޔަކު އައިސް މި ކޮޅުގައި މި އެއްޗަށް ކްލެއިމުކުރަން ފައްޓައިފިއްޔާ އެވެސް ސައިޑުގައި ބައިންދައިގެން އެއަށްވެސް އަޅުގަނޑުމެން އެބަޖެހޭ އަބަދުވެސް ވާހަކަ އަކީ އެ ސްޓޭންޑަޑަށް ދާން، މި ބުނީ އޮރިޖިނަލް ބޭނުމިއްޔާ. އެކަމަކު އިންޑަސްޓްރީތަކާ، ވާހަކައަކީ ވިޔަފާރިތަކާއި އަދި އޮފީސްތަކާ، އަދި އަޅުގަނޑަށް ހީވަނީ ސަރުކާރު ވެސް މި އޮތީ އަދި ހަމަ އެ ލެވެލްގައި ހެން މި ކޮޕީ ރައިޓު ބޭނުންކުރުމުގައި. އެއީ ހަމައެކަނި އަޅުގަނޑުގެ ބޮޑު ކޮންސަރނަކީ. ދެން އަނެއް ކޮންސަރނަކީ މީގެ ރަޖިސްޓްރޭޝަން ޕްރޮސެސްގައި މިސާލަކަށް އިންޓަރލެކްޗުއަލް ޕްރޮޕަޓީސް ރަޖިސްޓަރކުރެވޭނެ ހަރުދަނާ މިސާލަކަށް މެކޭނިޒަމެއް އެބަ ގާއިމުކުރަންޖެހޭ. މިސާލަކަށް ބޭރު ތަންތާ ވަރަށް ބޮޑަށް ޑިޒައިންތަކާއި އެއްޗެހި ހުންނަނީ ޕޭޓެންޓުކުރެވިފައި. މިސާލަކަށް އަދި ހަމައެކަނި ޔޫ.އެސްގަ އެއް ނޫން. މިސާލަކަށް ޑުބާއީގައި ވެސް މިސާލަކަށް ބޯޓު، އެ މީހުން ހަދާ ބޯޓުތަކާ އެ ހުރިހާ އެއްޗެހި ވެސް ހުންނަނީ ޕޭޓެންޓުކުރެވިފައި. އެހެންވީމާ، އެ ބައި ވެސް އަޅުގަނޑުމެން ވާހަކަ އަކީ މި ބިލުން އޭގެ ރައްކާތެރިކަން ވެސް ލިބިދެވޭނެ ކަމަށް ހީކުރަން. އެއީ، އަޅުގަނޑުމެންގެ ކޮންސަރންތަކަކީ ވިޔަފާރިވެރިންގެ ޖަމުޢިއްޔާ އިން. ޝުކުރިއްޔާ.
ރިޔާސަތުން ވާހަކަދެއްކެވުން:
އާދެ، އަޅުގަނޑަށް ހީވަނީ ހުރިހާ ބޭފުޅުން ވެސް ހަމަ ފުދޭވަރެއްގެ ޕޮޒިޓިވުކޮށް ކަމަށް މި ދެކެވަޑައިގަތީ. ދެން އަޅުގަނޑުމެންގެ ކޮމިޓީގެ ތެރޭގައި އުފެދިފައި އޮތް ޚިޔާލު ތަފާތުވުމެއްގެ ވާހަކަ ދަންނަވާލަފާނަން. މި ޤާނޫނުގެ 37 ވަނަ މާއްދާ އިނގޭތޯ ބައްލަވާލައްވާ. ތި ބޭފުޅުންގެ އަތްޕުޅުގައި އޮންނާނެ. މިހާރު މި ބުނަނީ މި ޤާނޫނަށް ޢަމަލުކުރަން ފެށުމުގެ ކުރިން އުފައްދާފައި ވާ އުފެއްދުންތަކާއި ޕަރފޯމެންސްތަކާއި، އަޑުގެ ރެކޯޑިންތަކާއި އަދި ބްރޯޑުކާސްޓުކުރުމާ ގުޅޭ ގޮތުން ވެވިފައިވާ އެއްބަސްވުންތަކާއި އުގަންނައިދިނުމަށްޓަކައި ބޭނުންކުރެވުނު އުފެއްދުންތަކާއި އަދި ލައިބްރަރީ އާއި އަރްޝީފުތަކުންނާއި، އަދި މިފަދަ ތަންތަން ބޭނުންކުރާ ފަރާތްތަކުން ބޭނުން ކުރެވުނު އުފައްދުންތަކުގެ ކޮޕީތައް މި ޤާނޫނުން އިސްތިސްނާވާނެ އެވެ. މި ޤާނޫނު އައުމުގެ ދުނިޔެއަށް އައުމުގެ ކުރިން އިނގޭތޯ. މީގައި މި ބުނަނީ. ހަމައެކަނި ކޮމެންޓެއް ބައްލަވާލައްވާފައި ދެއްވައިފިއްޔާ. 
(ވަގުތުކޮޅަކަށްފަހު)

ފިލްމު އެސޯސިއޭޝަންގެ ފަރާތުން ޝިފާޢު ވާހަކަދެއްކެވުން:

އަޅުގަނޑަށް ހީވަނީ މި ކްލޭޝްވާނެ ހެން. މިސާލަކަށް ފިކުރީ މުދަލުން ހަމައެކަނި ބެލިކަމުގައި ވިޔަސް. މިސާލަކަށް، އަޅުގަނޑުމެން މީގައި މިބުނާ ގޮތުން ވެއްޖިއްޔާ ލަވަ އެއް ނޫނީ އެކަހަލަ އެއްޗެއް ކޮޕީކޮށްފައި އޮތީ. އެހެންވީމާ، މި ޤާނޫނުގަިއ ބުނާ ގޮތުން މި ޤާނޫނު އުފެއްދުމަށްފަހު، ވާހަކަ އަކީ ޤާނޫނީ ގޮތުން ފާސްވުމަށްފަހު ދެން އޭގެ ފަހުން ކުރާ ހުރިހާ ކަމެއް ދެއްތޯ މި މަނާވެގެން މި ދަނީ. އެހެންވީމާ، އޭގެ ކުރިން މިސާލަކަށް އެކަހަލަ ކަމެއް ކޮށްފައި އޮތިއްޔާ ބޭރުގެ ފަރާތްތަކަށް ހަމަ ކްލޭމްކުރުމުގެ ފުރުޞަތެއް ލިބޭނެ ހެން އަޅުގަނޑަށް ހީވަނީ މި ތާގައި ޤާނޫނު އޮވެއްޖެ ކަމުގައި ވާ ނަމަ އޭގެ ޙައްޤު ހޯދުމަށް. (ވަގުތުކޮޅަކަށްފަހު) މިހާރު އަޅުގަނޑުމެންނަށް ހީވަނީ މި ބްރޯޑުކާސްޓުކުރުމާ، ހަމަ މިކަހަލަ ކަންތައްތަކެއް ނުކުރެވޭނެ ހެން. މިސާލަކަށް، ދިވެހިރާއްޖޭގެ ސެޓެލައިޓު ސިގްނަލެއް މިސާލަކަށް އިންޑިޔާއާ ހަމައަށް ފޯރައިފި ކަމަށް ވަންޏާ ހަމަ މި މައްސަލަތައް އެ ކޮޅުން ހަމަ.... 

(ވަގުތުކޮޅަކަށްފަހު)

މަސީގެ ރައީސް ޢަދުނާން ޙަލީމް ވާހަކަދެއްކެވުން:

އެއީ، ކުރީގައި އުފައްދާފައި ހުރި ފިލްމުތަކެއް ކޮޕީކޮށްގެން ވިއްކުމުގެ ކަންތައްތަކަށް ދޭންޖެހޭ ކަހަލަ އަދަބެއް  ނުދެވޭނެ. އެ ދައްކާ ވާހަކަ އެއް ދެކެވެނީ. އާދެ، އަޅުގަނޑަށް ތަޖުރިބާކުރެވިފައި ހުރި ގޮތުން އަޅުގަނޑުމެންގެ ބޮޑެތި މިކަހަލަ މައްސަލަތައް ނުކުމެފައި ހުރީ ފިލްމު އިންޑަސްޓްރީގައި. ނުވަތަ އެއާ ގުޅިފައި ހުރި ކަންތައްތަކުގައި. ދެން އެހެންނަމަވެސް، މި ބާވަތުގެ ކަމެއް ހިނގައިގެން މި އުޅެނީ ފިލްމެއް ނުވަތަ އެ އެއްޗެއް އުފައްދައިގެން އުޅޭ ކޮޅުމަތީގައި، ވިޔަފާރި އޭގެ އެންމެ ފޯރިގަދަކޮށް ހިނގާއިރު. އަޅުގަނޑަކަށް ޤަބޫލެއް ނުކުރެވޭ މާ ބޮޑު މައްސަލަތަކެއް ނުކުމެދާނެ ކަމަކަށް. ފިލްމު އިންޑަސްޓްރީގެ ކުރީގެ ފިލްމީ މީހަކު ކޮޕީ ހަދައިގެން ފަހުން އުޅެގެން ދިމާވާ މައްސަލައެއްގައި، ކުރިން ހިނގާފައި ހުރި ކަމެއްގެ. މިހާރު ކޮންމެ ގޮތެއް ވިޔަސް ތި ވިދާޅުވާ ގޮތަށް ޤާނޫނު އަޅުގަނޑުމެން އިސްތިސްނާތަކެއް ދޭން އެބަޖެހޭ. އެހެންވީމާ، އެ ގޮތުން ފާހަގަކުރައްވާފައި ހުރި ކަންތައްތަކެއް މި ފާހަގަކުރައްވާފައި މި އޮންނަނީ. ކުރީގައި ހުރި މުސްކުޅި ލިޔުންތަކާއި މުސްކުޅި ޑުރާމާތަކާއި، މުސްކުޅި އުފެއްދުންތަކެއްގެ ވާހަކަ މި ދެކެވެނީ. ދައްކާއިރު އަޅުގަނޑަށް ހީވަނީ މާ ބޮޑު މައްސަލަ އެއް ނުނިކުންނާނެ. ކޮންމެ ގޮތެއް ވިޔަސް އަޅުގަނޑުމެން ދޭންޖެހޭ ކަންތައްތަކެއް ޤާނޫނުން ދޭންޖެހޭނެ. އެއަށް ޤަބޫލުވާ މީހުން ވެސް ތިބޭނެ. ޤަބޫލުނުވާ މީހުން ވެސް ތިބޭނެ. ދެން، އަޅުގަނޑުމެން ޖެހެނީ ޤާނޫނެއް ހެދުނީމަ އެ ޤާނޫނުގެ ތެރެއިން ކުރިއަށްދާނެ. ދިޔައިމަ އޮންނާނީ އެކަންކަން ރަނގަޅަށް. އެހެންނަމަވެސް، މިއާ ބެހޭ ގޮތުން ބޮޑަށް ވާހަކަދައްކަވާނީ އަޅުގަނޑުމެން ހީވަނީ މި ބޭބޭފުޅުން ހެން. އަޅުގަނޑުމެންގެ ސައިޑަށް ބަލާއިރު ވާ ގޮތަކީ މި އިމާރާތްކުރުމަށް އުފައްދާ ކުރެހުންތައް ކަހަލަ އެއްޗެހި މި ހުންނަނީ ކޮންމެ މީހަކު އެދޭ ގޮތަށް ވަކިން ތައްޔާރުކޮށްފައި އޮންނަ އެއްޗެއް. އެހެންވީމާ، އެ އެއްޗެއް ދެވަނަ ފަހަރު ބޭނުންކުރުމަކީ ވަރަށް ދުރުކަމެއް. އެއީ ވަރަށް ނާދިރުކަމެއް. އެހެންނަމަވެސް، އެބަހުރި ބޭނުންކުރެވިފައި. މިހާރު ވެސް ހަމަ ރާއްޖޭގައި ޕަބްލިކު ހައުސިންގައި އެބަ ބޭނުންކުރޭ ބައެއް ކަހަލަ ޢާއްމުކޮށް ހަދާފައި ހުންނަ ކުރެހުންތައް ކޮންމެ ދިމާއަކަށް ބޭނުންކުރާ. ދެން، ގިނަ ފަހަރު ސަރުކާރުގެ ފަރާތްތަކުން ބޭނުންކުރަނީ ވެސް. ވަރަށް ގިނަ ފަހަރަށް ވަރަށް ގިނަ ތަންތަނަށް ބޭނުންކުރަން ހުންނަ އެއްޗެހި. އެހެންނަމަވެސް، މީހެއްގެ އަމިއްލަށް ބޭނުމަކަށް  އުފައްދާ އެއްޗެއް ވަރަށް ނާދިރު ކަމެއް އެއީ، ދެވަނަ މީހަކު އެ ބޭނުންކުރުން. އެހެންވީމާ، އަޅުގަނޑުމެންނަށް ތަޖުރިބާކުރެވުނު ކަންތަކަށް ބަލާ އަޅުގަނޑަށް ހީވަނީ، މި ދަންނަވާލި ގޮތަށް ހެން ވާނީ. ކޮންމެ ގޮތެއް ވިޔަސް އަޅުގަނޑުމެންގެ ޤާނޫނު އިސްތިސްނާކުރާއިރު އިސްތިސްނާކުރެވިފައި ހުރި ކަންތައްތަކެއް ވަކި މުއްދަތަކާ ހަމައަށް ހުންނާނެ. ދެން، އަޅުގަނޑަށް ޤަބޫލުކުރަނީ މާ ބޮޑު މައްސަލަ އެއް ނޫޅޭނެ ކަމަށް. އެހެންނަމަވެސް، މައްސަލަތައް ޖައްސާ މީހުން ވެސް ތިބޭނެ. ނުޖައްސާ މީހުން ވެސް ތިބޭނެ. ޝުކުރިއްޔާ.
ވިލިމާފަންނު ދާއިރާގެ މެންބަރު އަޙުމަދު ނިހާނު ޙުސައިން މަނިކު ވާހަކަދެއްކެވުން:

ތި ބޭފުޅުންނަށް ދަންނަވާލަން މި އުޅެނީ މި ބިލުގައި ހުރި ކަންތައްތަކުން އަޅުގަނޑަށް ފާހަގަކުރެވުނު ދެތިން ކަމެއް ތި ބޭފުޅުންގެ ޚިޔާލަށް އައިސަށް އޮތްތޯ ބަލަން. ދެން، އަޅުގަނޑުމެންގެ މުޤައްރިރު ދެންމެ އެ ވިދާޅުވި ދެއްވި ޚާއްޞަ ގޮތެއްގައި 37 ވަނަ މާއްދާއާ ބެހޭ ގޮތުން ތި ބޭފުޅުން ހަމަ ވެސް ކުޑަ ކޮންފިއުޝަނެއްގައި، އަޅުގަނޑުމެން ވެސް ކޮންފިއުޝަނެއްގައި ތިބި ކަމަށް އަޅުގަނޑަށް މި ބެލެވެނީ. ދެން، އަޅުގަނޑަށް ތަރުޖަމާކުރެވެނީ ރަނގަޅަށް. އަޅުގަނޑު އަހާލާ ހިތްވޭ ތި ބޭފުޅުން ބިލު ވިދާޅުވި ކަމުގައި ވާ ނަމަ އަޅުގަނޑު ޤަބޫލުކުރާ ގޮތުގައި އިންޑަސްޓްރީގެ ފަރާތުން އެންމެ ބޮޑު ކޮންސަރނެއް ވާންޖެހޭ އެއް ކަމަކަށް ވާނެ މީގައި ފިޔަވަޅު އެޅުމާ ބެހޭ މާއްދާތައް. ޖިނާޢީ ފިޔަވަޅުތައް މީގައި ބަޔާންކޮށްފައި ހުރި. ތި ބޭފުޅުން ހަމަ އެއްވެސް ކޮންސަރނެއް ނެތީތޯއޭ ބިލު ތި ބޭފުޅުން ބައްލަވާފައި އޮތް ކަމުގައި ވާ ނަމަ. އަޅުގަނޑު ޤަބޫލުކުރަން ބައްލަވާފައި ކަމަށް ވަޑައިގަތީ. ކޮންމެވެސް ވަރަކަށް މިކަން އެނގިވަޑައިގެންފައި އޮންނާނީ. ޚާއްޞަ ގޮތެއްގައި 32 ވަނަ މާއްދާ އިން ފެށިގެން ފަހަތުގައި މިތާ ބައެއް މާއްދާތަކުގައި މިހިރަ އަދަބުތައް ނުވަތަ ފިޔަވަޅުތައް އަޅާނެ ފިޔަވަޅުތައް. ދެން، ފާހަގަކުރެއްވި އެއް ޕޮއިންޓެއްގައި މިފަދަ ތަކެތި ރަޖިސްޓްރީކުރާ ޕޭޓަންޓު އޮފީހެއް އިނުން، އެއީ ހަމަ ވަރަށް މުހިއްމު ކަމެއް. ނަމަވެސް، މާއްދާ 7ގައި ކޮޕީ ރައިޓްސް ރަޖިސްޓްރީކުރުމުގެ އެކަމަކު، މެންޑޭޓެއް ނުއެއް ކުރޭ ކަނޑައެޅިގެން ހުރިހާ ޕްރޮޕަޓީ އެއް އިންކުލޫޑިން އިންޓަރލެކްޗުއަލް ރަޖިސްޓްރީކުރަންޖެހޭނެ ކަމަކަށް. ބޭނުން މީހަކަށް ކުރެވޭ ގޮތަށް އެބަ އޮތް. އެ ހާލަތު ވެސް ބަދަލުކޮށްލުމަށް އަޅުގަނޑުމެން މުޅި އިންޑަސްޓްރީއާ ބައްދަލުކޮށްލާއިރު ފީލްޑުން ނުކުމެގެން އައިސިއްޔާ އަޅުގަނޑުމެންނަށް ވެސް އެ ވިސްނުމުގައި އުޅެލަން ފަސޭހަވާނެ. އަދި ފަހުން ބަދަލެއް ގެންނަން ވެސް ހަމަ. އަޅުގަނޑުމެން ޤަބޫލުކުރާ ގޮތުގައި އަދި ބަދަލުތައް އަންނާނެ. އިޞްލާޙުތައް ގެނެވޭނެ ޤާނޫނަށް. އެކަމަކު، މައިގަނޑަކީ މިހާރުން މިހާރަށް ވެސް ބޭނުންވެއްޖެ އެއްޗެކޭ. އެއީ، މިކޮޅުން އެއް ބޭފުޅަކު ވިދާޅުވި ހަމަ މިސާލަކަށް ބްލެކްބެރީ ރާއްޖެ އަށް ނާނަން އުޅޭ ވާހަކަ. އަދި ވިންޑޯޒްގެ މައްސަލަތައް މި ނުކުންނަނީ. އެއީ ހަމަ ކްރިޓިކަލް އިޝޫ އެއް ޙަޤީޤަތުގައި ބަލާއިރު. އަޅުގަނޑުމެން ބަލާއިރު ޤަބޫލުކުރާ ގޮތުގައި ހަމަ ސާރުކާރުން ވެސް އެބަ ކުރައްވާ ވިންޑޯޒްގެ ހަމަ އޯ.އެސް އޮރިޖިނަލް ސަރުކާރުގެ ހުރިހާ ސިސްޓަމުތަކަށް އެންމެ ކުޑަ މިނުން އަޅާ ނިންމަން، މުއްދަތު ވެސް ދީފި ކަމަށް އަޅުގަނޑަށް މަޢުލޫމާތު ލިބިފައި އޮތީ. އެ ފުޓުސްޓެޕް ފޮލޯކޮށްގެން ނުކުންނަ އިރުގައި 250 ޑޮލަރަށް ނޫނީ 290 ޑޮލަރަށް ލިބޭ އޮރިޖިނަލް ސޮފްޓްވެއަރ ރާއްޖެއަށް ގެނެސް، އޭތި އާދައިގެ މީހާ އަށް އެފޯޑަބަލް ހެއްޔޭ އެ ގެންގުޅެން މިސާލަކަށް. އެ ހުންނަ ދަތިތައް އިންޑަސްޓްރިއަލް ލެވަލްގެ ބޭފުޅުންނަށް އެނގިވަޑައިގަންނަވާނެ. ނުވަތަ މާސްކޮށް މުޅި ރާއްޖެ އަށް ބޭނުންވާ، ރައިޓްސް މައިކްރޯސޮފްޓުން ގަނެގެން ގެނެސް އެ ރާއްޖޭގެ ސިސްޓަމްތަކުގައި ބޭނުންކޮށްލަން ވެސް އެ ހުންނަނީ ލުއިތައް ހޯދޭނެ ގޮތްގޮތް. އިންޑަސްޓްރީ ލެވަލްގެ ބޭބޭފުޅުން ދެއްވާ ޚިޔާލެއް ކޮޕީ ރައިޓްސް ޤާނޫނުގައި ހިމެނިގެން ހިނގައްޖިއްޔާ ރަނގަޅުވާނޭ. ތި ބޭފުޅުންނާ ޑިސްކަސްކޮށް ތި ބޭފުޅުންގެ ވެސް މަޢުލޫމާތު އަޅުގަނޑުމެން އިންކޯޕަރޭޓުކޮށް، ހުސްއެކަނި މި ކޮމިޓީން މަޖިލީހުން ސަރުކާރުން ފޮނުއްވި ނަމަވެސް ސްޕޮންސަރކުރައްވާފައި ވާ ބިލެއް އިން ގޮތަށް އަޅުގަނޑުމެން ނިންމާލުމުގެ އެ ގޮނޑީގައި ނުތިބޭންވެގެން، އަޅުގަނޑަށް ޤަބޫލުކުރެވޭ ގޮތުގައި ތި ބޭފުޅުންނާ އަޅުގަނޑުމެންނާ. އަޅުގަނޑަށް ފާހަގަކުރެވުނު ގޮތުގައި މިދެންނެވި 32 ވަނަ މާއްދާގެ ތިރިއަށް މިހިރަ ބައެއް ފިޔަވަޅުތަކާ ބެހޭ ގޮތުން ތި ބޭފުޅުން ދެކިވަޑައިގަންނަވާ ގޮތެއް އަޅުގަނޑު ހަމަ އަހާލާ ހިތްވޭ. ޖޫރިމަނާގެ އަދަދުތަކާއި މިކަން ރަނގަޅުތޯ، ނުރަނގަޅުތޯ އަދި މީގައި އެބައޮތް ޖަލަށް ލުން ވެސް އިނގޭތޯ. އަދި ފުރަތަމަ މަރުޙަލާގައި މި ދެންނެވީ. އެހެންވީމާ، ތި ބޭފުޅުންގެ ވިސްނުން ހުރީ ކިހިނެއްތޯ އަހާލަން ވެގެން.

(ވަގުތުކޮޅަކަށްފަހު)

ވިޔަފާރިވެރިންގެ ޖަމުޢިއްޔާގެ ފަރާތުން އަދީބު ވާހަކަދެއްކެވުން:

އާދެ، އަޅުގަނޑުމެން އަނެއް މި މީތި ގޯތްރޫ ކުރި އިރު ވަރަށް ބޮޑަށް އެ އިޝޫ އަށް ވެސް ބެލިން. އެކަމަކު، ދެން އަޅުގަނޑުމެންނަށް ވެސް އެހާ ބޮޑަށް ކްލިއަރ އެއް ނޫން. މި ކިހިނެއް ކަމެއް ކްލޭމުކުރާނީ. މިހާރު މިސާލަކަށް ފިކުރީ މުދާ ހަދައިގެން އަޅުގަނޑު މި ބުނީ ޕްރޮޕަރ ރަޖިސްޓްރޭޝަނެއް ނެތި، މީތި ކްލޭމުކުރާނީ ކިހިނެއްތޯ. މިއީ، އަޅުގަނޑުމެންގެ އުފެއްދުމެއްކަން މިސާލަކަށް، އެހެން މީހަކު ވެސް ކްލޭމުކޮށްފާނެ މި އެ ބޭފުޅެއްގެ އުފެއްދުމެއް ކަމަށް. އެހެންވީމާ، އެހާ ބޮޑަކަށް ކްލިއަރ އެއް ނޫން. ފުރަތަމަ އެ ކްލިއަރކުރެވިގެން ދަޢުވާކުރެވޭނީ ދެއްތޯ. ދެން، ދަޢުވާކުރެވިގެން އަދަބު ލިބޭނީ. ދެން، އެހެންވެގެން އޭގައި އެބަ އުޅޭ އަޅުގަނޑުމެން ވެސް މި ބުނި ކޮންފިއުޝަނެއް. އަޅުގަނޑުމެން އަދި މި ވިޔަފާރި ޖަމުޢިއްޔާ އިން ލިޔުމުން ކޮމިޓީ އަށް އަޅުގަނޑުމެންގެ ކޮމެންޓްސް ދޭނަން. 

(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އާދެ، އެހެންވީމާ، އަޅުގަނޑުމެން އަދުނާނު ތި ބޭފުޅުންގެ އިތުރު ކޮމަންޓެއް ނެތް ކަމަށް ވަންޏާ، އަޅުގަނޑަށް ހީވަނީ އަޅުގަނޑުމެން ނިންމާލަންތޯ. މިހާރު، އާދެ...

މަސީގެ ރައީސް ޢަދުނާން ޙަލީމް ވާހަކަދެއްކެވުން:
އަޅުގަނޑު މި ނިހާނު ދެންމެ އެ ފާހަގަކުރެއްވި މައްސަލައާ ބެހޭ ގޮތުން އެއްޗެއް ދަންނަވާލަން އެބަ ބޭނުންވޭ. އެއީ، އަޅުގަނޑުމެން މި ބެލީ ޤާނޫނެއްގައި ޖޫރިމަނާކަނޑައެޅުން އަދި އަދަބުކަނޑައެޅުން ހިމަނާފައި އެ އޮންނަނީ އެ ޤާނޫނެއްގެ ތެރެއިން ދައުލަތަށް ނުވަތަ ކޮންމެވެސް އެހެން ފަރާތަކަށް އާމުދަނީ ހޯދުމުގެ ނިޔަތެއްގައި ނޫނޭ. އެކަންކަން ހުއްޓުވުމަށްޓަކައި އަޅާ ބާރެއްގެ ގޮތުގައި ކޮށްފައި އޮންނަ ކަމެއް. ދެން، މި ޖޫރިމަނާ ކުޑަކުރުން ނުވަތަ އަދަބު ކުޑަކުރުމަކީ ވަރަށް ފަސޭހައިން އެ ކުށަށް އަރައިގަތުމަށް ދެވޭ ބާރަކަށް އަޅުގަނޑުމެންނަށް މި ވިސްނެނީ. އެއީ، ކުޑަ ކުށެއް ވެއްޖިއްޔާ، ކުޑަ ޖޫރިމަނާ އެއް ވިއްޔާ ނިކަން ފަސޭހައިން އެ ޖޫރިމަނާއަކުން ނުކުމެގެން އަތުވެދާނޭ. އެހެންވީމާ، ބޮޑު ޖޫރިމަނާ އެއް އޮތުމަކީ މިކަހަލަ ކަމަކަށް ފަށައިގަންނައިރު މި އަދި މި ކަހަލަ ކަމަކަށް އަދަބު ކަނޑައަޅާއިރު އެންމެ ރަނގަޅު ގޮތް. ދެން، މީގައި ބޮޑަށް ބާރުއަޅާނީ މިކަންކަން ވިޔަނުދިނުމަށް. (ވަގުތުކޮޅަކަށްފަހު) އާދެ، މި 40 ވަނަ މާއްދާގައި އޮންނަ ޢަމަލުކުރަން ފެށުން. ދެން، އެ ފަރާތުން ކަންބޮޑުވާ މައްސަލަ އެއް އެއީ، ޤާނޫނު ތަސްދީޤުކުރާ ދުވަހުން ފެށިގެން އެ ޢަމަލުކުރަން ފެށުން އެ އޮންނަ މައްސަލަ. ދެން، އަޅުގަނޑުމެން އެއާ ދޭތެރޭގައި ވެސް މ ާބޮޑު ކޮމެންޓެއް ނުއެއް ނެތް. އަޅުގަނޑުމެންގެ މައްސަލަ އެއް ނެތް. އެހެންނަމަވެސް، އެ ބޭފުޅުންނަށް ވަރަށް ބޮޑު މައްސަލައަކަށް އެބަ ވޭ އެ މުއްދަތަށް. އެއީ ވަރަށް ގިނަ ތަކެތި އުފެދުމުން ވެސް ދާނެ. އުފެއްދިފައި ރިލީޒްނުކޮށް ވެސް ހުންނާނެ. ދެން، އެ ރިލީޒުނުކޮށް ހުރީމަ އެއީ، އުފެއްދުނީ ކަމަށް ނުބެލި ވެސް ހުރެދާނެ. އެހެންވީމާ، އެ އުފެއްދުނީ ކަމަށް އަޅުގަނޑުމެން ބަލައިގަންނާނީ ކިހާ ހިސާބަކުންތޯ؟ ދެން މިކަހަލަ ސުވާލުތަކެއް އެ ބޭފުޅުންގެ އެބަހުރި. އެހެންވީމާ، އަޅުގަނޑުމެންގެ މާ ބޮޑު މައްސަލަ އެއް އެ ބައަކު ނުއެއް ނެތް.

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. ދެން، އެހެންވީމާ، އަޅުގަނޑު ތި ބޭފުޅުންގެ އިތުރު ކޮމެންޓެއް ނެތް ކަމަށް ބަލާފައި، އަޅުގަނޑުމެން ނިންމާލާނަން. ދެން، އަޅުގަނޑުމެން ތި ތިން ފަރާތުން މަސީ، މޯލްޑިވްސް ޗެމްބަރ އޮފް ކޮމާސް އަދި މޯލްޑިވްސް ފިލްމު އިންޑަސްޓްރީގެ ފަރާތްޕުޅުން ވަޑައިގެން ދެއްވާ އަޅުގަނޑުމެންނަށް ހިއްސާކޮށްލެއްވީތީ އަޅުގަނޑުމެން ވަރަށް އިޚުލާސްތެރިކަމާ އެކު ޝުކުރުދަންނަވަން. އަދި މި ކޮމިޓީން ތި ބޭފުޅުންނަށް ބައްދަލުވުމުގެ ފުރުޞަތެއް އެރުވީ. ދެން އެހެންވީމާ، އެ ގޮތުން އަޅުގަނޑުމެންނަށް ތި ކިތަންމެ ކުޑަ ވަގުތުކޮޅެއްގެ ތެރޭގައި ނަމަވެސް ތި ދެއްވި އެ އަޅުގަނޑަށް ޖުމްލަކޮށް އެނގުނީ މިކަހަލަ ޤާނޫނަކަށް ބޭނުންވެފައި ވާ ކަމާއި، މިކަން އަވަހަށް ކުރިއަށް ގެންގޮސް ނިންމަވާލަދެއްވުމަށް ޖުމްލަކޮށް އެވްރެޖު ގޮތެއްގައި މި ޤާނޫނުގެ މިހާރު މި ބިލުގައި އެކުލެވިފައި ވާ ކަންތައްތައް ރަނގަޅުކަމަށް. ދެން، އަނެއްހެން މާ ބޮޑު ކޮންކްރީޓު ސުވާލެއް ނޫނިއްޔާ ވަކި އިޞްލާޙެއް ގެނައުމަށް ހަމައެކަނި ތި ވިދާޅުވި ބައި ނޫނީ ދެންމެ އެންމެ ފަހުން ފާހަގަކުރެއްވި ޕޮއިންޓު ނޫނިއްޔާ ނެތް ކަމަށް. ދެން، ކިހާ ދުވަހެއް ކަމަށް ވިސްނިވަޑައިގަންނަވާތޯ މި ޤާނޫނު ފާސްކުރާތާ ކިހާ ދުވަހެއްގެ މުއްދަތެއް ލިބިފައި މިއަށް ޢަމަލުކުރަން ފަށާ ގޮތަށް. އެ ކުރެވިދާނެ ކަމެއް އިނގޭތޯ މި ކޮމިޓީ އަށް ފެނިވަޑައިގަންނަވާ ކަމަށް ވަންޏާ. 

(ވަގުތުކޮޅަކަށްފަހު)

ފިލްމު އެސޯސިއޭޝަންގެ ފަރާތުން ޝިފާޢު ވާހަކަދެއްކެވުން:

އަޅުގަނޑަށް ފެންނަނީ 6 މަސް ދުވަހާއި 1 އަހަރު ދުވަހުގެ މުއްދަތެއް ދިނުމަށްފަހު ވާހަކަ އަކީ ޢަމަލުކުރަން. މިހާރު އޭގެތެރޭގައި ސްޓެޕް ބައި ސްޓެޕް ކަންތައްތަކެއް ގެންދެވިދާނެ. އެހެންނަމަވެސް، އެއްކަލަ އަޅުގަނޑުމެންގެ ހަމަ މި ދާއިރާގެ ވަރަށް ގިނަ ފަރާތްތަކެއް މިހާރު ވެސް ދާނެ ހަމަ ވަރަށް ބައިވަރު މަސައްކަތްތަކެއް ކުރަމުން. ހަމަ ކުރިން އެ ވިދާޅުވި ފަދައިން ވަރަށް ބައިވަރު މަސައްކަތްތަކެއް ކުރެވިފައި ރިލީޒްނުކުރެވި ވެސް އެބަހުރި. އެހެންވީމާ، މި ކަންތައްތަކަށް ވަރަށް ބޮޑެތި ގެއްލުންތަކެއް ވާނެހެން އަޅުގަނޑަށް ހީވާނީ، އެ ބޭފުޅުންނަށް މިހާރުން މިހާރަށް މިސާލަކަށް ފާސްވެއްޖެ ކަމަށް ވަންޏާ، އެހެންވެއްޖިއްޔާ މި ފާސްވުމަށްފަހު 6 މަސް ދުވަހަށް ނޫނީ އެއް އަހަރު ދުވަހުގެ މުއްދަތެއްގެ ތެރޭގައި ޢަމަލުކުރަން ފެށުން ހެން އަޅުގަނޑަށް ހީވަނީ އެންމެ ރަނގަޅު ގޮތަކީ.

ރިޔާސަތުން ވާހަކަދެއްކެވުން:

އާދެ، ތި ވިދާޅުވީ މިހާރު މި ޤާނޫނު ފާސްވުމަށްފަހު މި މުޅި ޤާނޫނަށް އެއްކޮށް ޢަމަލުކުރަން ފަށާނީ 6 މަސް ދުވަސް ނުވަތަ އެއް އަހަރު ދުވަހުގެ ތެރޭގައި ކަމަށް އެހެންނޫންތޯ. މިހާރު މީގެ އެކި ސްޓޭޖުތައް ހުރެދާނެ އަނެއްކާ ބައިބައިކޮށްލާފައި. އެހެންނޫނިއްޔާ މުޅި އެތި ބާއްވާނީ މުޅި ޤާނޫނުގެ ވަކި މާއްދާތަކަކަށް ޢަމަލުކުރަން ހަމަ ވަގުތުން ފަށާއިފައި އަނެއްބައި މާއްދާތައް މިހެން ދުރަށް، ފަހަތަށް ޖައްސާލާފައި ވެސް ހުރެދާނެ. އެވެސް ކުރެވޭ ކަމެއް އިނގޭތޯ. އެހެންވީމާ، މުޅި ޤާނޫނަށް ޢަމަލުކުރަން ފަށާނީ 6 މަސް ދުވަސް ފަހުންނޭ ނުވަތަ އެއް އަހަރު ދުވަސް ފަހުންނޭ. ދެން އެކަމަކު، މި ތަޞްދީޤުކުރައްވާ ދުވަހުން ފެށިގެން ވެސް ޢަމަލުކުރާނެ ވަކި ކަންތައްތަކެއް އަޅުގަނޑުމެންނަށް ފާހަގަކޮށްލަން ފެންނަންޏާ އެކަން އެ ގޮތަށް ކޮށްދެއްވަން ފެނިވަޑައިގަންނަވާ ކަމަށް ދެއްތޯ. އެހެންތޯ ތި ވިދާޅުވީ. ދެން ވިދާޅުވި މި މާލިއްޔަތުގެ ޤާނޫނު ވެސް ތަޞްދީޤުކުރެވިގެން ދިޔައިރު ދެން އޭގައި ތިން އަހަރު ދުވަހުގެ ތެރޭގައި ކޮމްޕްލައިކުރަންޖެހެނީ. އެކަމަކު، ފުރަތަމަ ދުވަހުން ފެށިގެން ވެސް ކުރެވެންހުރި ކަންތައްތަކެއް ކުރާ ގޮތަށް އެ ޤާނޫނު ފާސްވެގެން ދިޔައީ. ދެން ކޮންމެހެން މިހާރު މިއަށް ކޮންމެހެން ހަދަންޖެހޭނެއެކޭ ނުވަތަ ނޫނެކޭ ނޫން، އަޅުގަނޑު މި ދަންނަވާލީ އިނގޭތޯ. އާދެ، އެހެންވީމާ، ވަރަށް ބޮޑަށް ޝުކުރުދަންނަވަމުން އަޅުގަނޑު ދެން ތި ބޭފުޅުންނަށް އަޅުގަނޑުމެންނާ އެކީ ތި ހޭދަކުރެއްވި ވަގުތަށް އިޚުލާޞްތެރިކަމާ އެކު ޝުކުރު ދަންނަވާލަމުން، އަޅުގަނޑު ނިންމާލާނަން ވަޑައިގެންދެއްވީތީ. ދެން އަޅުގަނޑުމެން އިރާދަކުރެއްވިއްޔާ ޗެމްބަރ އޮފް ކޮމާސް އިން އަޅުގަނޑުމެންނަށް މާދަމާ، ނުވަތަ މިއަދު އަޅުގަނޑުމެންނަށް އެއްވެސް ކޮމެންޓެއް ނުލިބިއްޖިއްޔާ މާދަމާ އަޅުގަނޑު މި ބިލު ނިންމާލާ ގޮތަށް އަޅުގަނޑުމެން ވިސްނާފައި އޮތީ އިނގޭތޯ. މި ދެންނެވިހެން ކުރީގައި ވެސް ދެންނެވިހެން އަޅުގަނޑުމެން މި ވަނީ ނިންމާފައި ގާތްގަނޑަކަށް މި ބިލުގެ މަސައްކަތް. އެހެންނަމަވެސް، ތި ބޭފުޅުންގެ ކޮމެންޓެއް ލިބިއްޖިއްޔާ އެ ކޮމެންޓު މީގެތެރެއަށް އެޕްލައިކުރަންޖެހެންޏާ އެބައި ވައްދާ ގޮތަށް އިނގޭތޯ. ވަރަށް ބޮޑަށް ޝުކުރިއްޔާ. 
(ވަގުތުކޮޅަކަށްފަހު)

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:

ޝުކުރިއްޔާ މުޤައްރިރު. މި ދެކެވޭ ވާހަކައިގައި އަޅުގަނޑަށް ފެންނަ ގޮތް އަޅުގަނޑު ހަމަ ދަންނަވާލަން ބޭނުން. އަޅުގަނޑުމެންނަށް މި ދެކެވެނީ 37 ވަނަ މާއްދާ، ކޮޕީ ރައިޓް ޤާނޫނުގެ 37 ވަނަ މާއްދާ އުނިކުރާނީތޯ، ނޫންތޯ. މި ވަރަށް އަޅުގަނޑުމެންގެ ތެރޭގައި ބަހުސް އުފެދިގެން، ކޮމިޓީ ތެރޭގައި އުފެދިގެންދާއިރު އަޅުގަނޑު ހަމަ ހިތަށްއަރަނީ ފްލޯރގެ ބަހުސްގައި ނެތޭ މިއަކަށް ކޮމެންޓެއް ލިބިފަ އެއް. އަޅުގަނޑުމެން ބައްދަލުކުރި މީހުންގެ ތެރެއިން އަޅުގަނޑުމެންނަކަށް ނެތޭ މިއަކަށް ކޮމެންޓެއް ލިބިފައި. އަދި ޚާއްޞަކޮށް މިނިސްޓްރީއަކުން ވެސް ނެތް އަޅުގަނޑުމެންނަކަށް މިއަކަށް ކޮމެންޓެއް ވަކިން ލިބިފަ އެއް. އެހެންވީމާ، އަޅުގަނޑަށް ހީވަނީ އަޅުގަނޑުމެން މި މާއްދާ ހިމަނާފައި ފްލޯރ އަށް ފޮނުވާފައި ދެން އަޅުގަނޑުމެންނަށް އިޞްލާޙު ހުށަހެޅުމުގެ ފުރުޞަތު އެބަ އޮތް ހެން. އޭގެ ބަދަލުގައި އަޅުގަނޑުމެން މި މާއްދާ އުނިކުރުމަކީ އަޅުގަނޑަކަށް ހިއެއް ނުވޭ އިންސާފުވެރިކަމެއް ހެނެއް. އެއީ އަޅުގަނޑުމެންނަކަށް އެއާ ބެހޭ ގޮތުން އެއްވެސް ވަރަކަށް ކޮމެންޓު ލިބިފަ އެއް ވެސް ނެތް. މީގެ ކުރިން ކޮމިޓީ ތެރޭގައި ވެސް އެއަކަށް ބަހުސްކުރެވިފަ އެއް ނެތް. ޝުކުރިއްޔާ މުޤައްރިރު. 

ކެލާ ދާއިރާގެ މެންބަރު ޢަބްދުﷲ މައުޞޫމް ވާހަކަދެއްކެވުން:

އާދެ، ދެންމެގައި އީވާ ޢަބްދުﷲ އެ ވިދާޅުވި ވާހަކަ އަށް އަޅުގަނޑު ދަންނަވާނީ ސީދާ ހަމަ އެ މާއްދާ އަށް މާއްދާ ނަންބަރު ނުބުނި ކަމަށް ވިޔަސް އަޅުގަނޑަށް ވެސް ފްލޯރގައި ވާހަކަދެކެވިފައި އޮންނާނެ. އެ ވާހަކައިގައި މި އޮންނަނީ މި ބިލު ޤާނޫނަކަށް ވެގެން އަންނައިރު އެކަންޏެއް ނޫން ކޮޕީ ރައިޓްސް ހިމާޔަތް އެއްޗެއްސަށް ދޭންވީކީ. މިހާތަނަށް އުފެދިފައި ހުރި ތަފާތު އެއްޗެއްސަށް ވެސް ހިމާޔަތްދޭނެ ގޮތެއް މި ބިލުގެ ޒަރީޢާ އިން އެބަ ހޯދަންޖެހޭ. އެ ގޮތުން ކޮންމެ އުފެއްދުމެއް ކަމުގައި ވިޔަސް، އެ ކޮޕީ ރައިޓް އެ މުޞައްނިފުގައި ގާއިމުކުރެވޭ މުޞައްނިފަކުން އެއީ އެ މީހަކު އުފެއްދި އެއްޗެއް ކަމަށް ހާމަކޮށްދެވޭ އެއްޗެއްކަން ކަށަވަރުކޮށްދެވޭ އެއްޗެހީގެ ކޮޕީ ރައިޓް ހޯދުމުގެ ފުރުޞަތުދޭންވާނެ އެވެ. އެހެން މި އޮތީ. އެހެންވީމާ، މި މާއްދާ މިހެން އިނދެއްޖިއްޔާ އެ ފުރުޞަތު ވަރަށް ހަނިވާތީ، އަޅުގަނޑު އެ ގޮތަށް މި ހުށަހެޅީ. ދެން އެކަމަކު ކޮމިޓީއިންތާ ނިންމަވާނީ ދެއްތޯ.  

ގަލޮޅު އުތުރު ދާއިރާގެ މެންބަރު އީވާ ޢަބްދުﷲ ވާހަކަދެއްކެވުން:

ޝުކުރިއްޔާ މުޤައްރިރު. ދެން އަޅުގަނޑު ހަމަ ދަންނަވާލަން ބޭނުމީ އަޅުގަނޑުމެންނަށް ދެންމެ ބައްދަލުކުރެވުނު ބޭފުޅުންގެ ވާހަކަ އަށް ވެސް ރިޢާޔަތްކޮށް އަދި އަޅުގަނޑުމެންނަށް މިނިސްޓްރީ އިން ދެންމެ ލިބުނު ކޮމެންޓަކަށް ވެސް ޖެހޭ. އަޅުގަނޑަށް ހީވަނީ މި ޤާނޫނުގެ 40 ވަނަ މާއްދާ، އަޅުގަނޑަށް ހީވަނީ މި ބިލު ތަޞްދީޤުކުރާ ތަނުން ފެށިގެން 6 މަސް ދުވަސް ތެރޭގައި ތަންފީޛުކުރަން ފެށުން ރަނގަޅުވާނެ ހެން އަޅުގަނޑަށް ހީވަނީ. އަޅުގަނޑު ހުށަހަޅަނީ. ޝުކުރިއްޔާ. 

ރިޔާސަތުން ވާހަކަދެއްކެވުން:

އާދެ، އެހެން ބޭފުޅަކު އެ ހުށަހެޅުމަށް ތާއީދުކުރައްވާ. އާދެ، ޢާދިލު. 

މަރަދޫ ދާއިރާގެ މެންބަރު ޙަސަން ޢާދިލު ވާހަކަދެއްކެވުން:

އާދެ، އަޅުގަނޑު އީވާ ޢަބްދުﷲ އެ ހުށަހެޅުއްވި ހުށަހެޅުއްވުމަށް ތާއީދުކުރަން. 6 މަސް ދުވަސް ތެރޭގައި މި ޤާނޫނު ހަދާ ތަޞްދީޤުކުރާތާ 6 މަސް ދުވަސް ތެރޭގައި ޤާނޫނަށް ޢަމަލުކުރަން ފަށައިގަތުން. ޝުކުރިއްޔާ. 
ރިޔާސަތުން ވާހަކަދެއްކެވުން:

އާދެ، އިތުރު ތަފާތު ޚިޔާލެއް ނެތިއްޔާ އަޅުގަނޑު ނިންމާލާނަން އެ ގޮތަށް 6 މަސް ދުވަސް. 6 މަސް ދުވަސް އިނގޭތޯ. 40 ވަނަ މާއްދާގެ ފަހަތަށް. މި ޤާނޫނު ފަށާނީ މި ޤާނޫނު ތަޞްދީޤުކޮށް ދިވެހި ސަރުކާރުގެ ގެޒެޓުގައި ޝާއިޢުކުރާ ދުވަހުން ފެށިގެން 6 މަސްދުވަސް ތެރޭގައި އެހެންނޫންތޯ. 6 މަސް ދުވަސް. އާދެ، 180 ދުވަސް ދެއްތޯ އެއީ. 6 މަސްދުވަހުގެ ތެރޭގައި ފުރިހަމައަށް ޢަމަލުކުރަންވާނެއޭ ދެއްތޯ. 180 ދުވަހުގެ ތެރޭގައި އާދެ. ތަޞްދީޤުކުރާ ދުވަހުން ފެށިގެން 180 ދުވަހުގެ ތެރޭގައި ޤާނޫނަށް ފުރިހަމައަށް ޢަމަލުކުރަން ފަށަންވާނެއޭ ދެއްތޯ. އާދެ، އޯކޭ. އެހެންވީމާ، ދެން ޑރ. މައުޞޫމް މިހާރު އެހެންވީމާ، މިއާ އެއްކޮށް ދެން އަޅުގަނޑުމެން މި ބިލުގެ މަސައްކަތް މިހާ ހިސާބުން ނިމުނީ ކަމަށް އަޅުގަނޑު ދަންނަވާލަމުން މިއަދުގެ ބައްދަލުވުން ނިމުނީ. މާދަމާ އަޅުގަނޑުމެނަށް އޮންނާނީ ކޮން ބިލެއް އޮތީ، މާދަމާ ދެން އޮންނާނީ ބޭންކިން ބިލު ދެއްތޯ. އެހެންތޯ، ބޭންކިން ބިލުގެ މަސައްކަތްކަމަށް ދަންނަވާލަމުން އަޅުގަނޑު މާދަމާ 9:30 އިން ފެށިގެން އަޅުގަނޑުމެންގެ މަސައްކަތް ކުރިއަށް ދާނެ ވާހަކަ ދަންނަވާލަމުން، ވަރަށް، އެ އިންޓަވިއުތައް އޮތީ ކޮންއިރަކު އަނެއް ބިލުގެ. އެހެންވީމާ، މާދަނާ ރެއަށް، މާދަމާ އަށް ހަދަންވީނޫންތޯ، މާދަމާ، މާދަމާ އިންޓައިވުތައް ކުރިއަށް ގެންދަވަންވީ ނޫންތޯ، (ވަގުތުކޮޅަކަށްފަހު) އެހެންވީމާ، މާދަމާ އޮންނާނީ އަޅުގަނޑުމެން މި ޓްރައިބިއުނަލަށް ބޭފުޅުންގެ އިންޓައިވުތައް ނިންމުން. އޭގެ ދެން އަންނަ ދުވަހަކު އަޅުގަނޑުމެން ގެންދާނީ ބޭންކިން ބިލުގެ މަސައްކަތް. އެހެންނޫންތޯ؟ އެހެންވީމާ، މިހާ ހިސާބުން ދެއްވި އެއްބާރުލުމަށް ހުރިހާ ބޭފުޅުންނަށް ޝުކުރު ދަންނާވާލަމުން މިއަދުގެ ބައްދަލުވުން މި ނިމުނީ. ވައްސަލާމްޢަލައިކުމް.

